    Аққу-киелі құс.                   

    Аққу- қорғауға алынған, мойыны ұзын, сұлу жыл құсы. Наурыздың басы мен сәуірдің аяғында оралып, қазан айында ұшып кетеді. Қазақстанда дыбыс шығару ерекшілігіне байланысты сұңқылдақ, сыбырлық деген екі түрі кездеседі.

     Тұмсығының жиегінде үлкенді-кішілі тісшелері болғандықтан тұмсығы жалпақ әрі сүзгі қызметін атқарады. Негізінен, су өсімдігінің жапырағымен, тамырымен, кейде ұсақ жәндіктермен де қоректенеді. Аққу ұясын жұптасып қамысы нулы, суы таза, тұшы көл жағасына салады. 3-7 жұмыртқаны 35-40 күн басып шығарады. Балапандары ширақ келеді. Ал аталығы ұясын,     балапандарын қорғайды. Бір ерекшелігі жұптарын өлгенше жазбайды.    Халқымыз жас жұбайларды қос аққуға осы себептен теңеген. 

    Құстарды қорғау – біздің міндетіміз.                                                                                                           

Асель АЗИЕВА,

   4 «а» сынып оқушысы

    Біздің сынып

    Біз биыл бастауыш буынды аяқтап, орталы буынға көшкелі отырмыз. Біз алғаш рет мектепке келгенде бізді қарсы алған мұғаліміміз Күзембай Еркін Төкенқызы. Бірінші сыныпқа келгенде біз қорықтық, бірақ бұл бастауыш сыныпта біз көп нәрсеге үйрендік және жаңа достар таптық. Ақылға, білімге ұмтылып  көп жетістікке жеттік. Бірақ осы жетістіктерге біз Күзембай Еркін Төкенқызының арқасында жеттік. Қазір біздің сынып жан-жақты әрі талантқа толы. Сәрсембаева Дана - көркем гимнастикамен айналысады. Жакубпекова Гауһар мәнерлеп сырғанауға қатысады. Ұлдарымыз каратэ, футбол және тағы да басқа үйірмелерге қатысады. Асель, Ажар, Мадина, Аида, Ажарқын және мен биге барамыз. Мен өзім ағылшынға және жүзуге барамын. Сайдахметова Диана өте әдемі ән салады. Қасенова Дария көркем суреттерімен түгелін таңқалдырады. Біздің сынып шетінен өнерлі де талантты, қыздарымыз мың бұралып билегенде көпшілік риза болады.. Мен осы сыныпта оқығаныма қуаныштымын , әрі сыныбыммен мақтанамын. Шын жүректен алғашқы ұстазыма мың алғыс айтамыз.

Наргиз ИБРАЕВА,  

4 «а» сынып оқушысы.
      Ерлік жырын жырлаймыз
  Биыл Ұлы жеңіс мерекесінің 65 жылдығы тойланып жатыр. Осы шараға сәйкес біздің сыныпта «Сен құрметте оны, түсіндің бе қарағым»  деген тақырыпта ашық сынып сағаты өтті. Сыныбы

мыздың ұл балалары көкіректеріне қызыл қағаздан жасалған қалампыр гүлдерін тағып, ерлік рухын жалғастырушы ұрпақ екендіктерін танытты. Бүгінгі бейбіт күннің оңайлықпен елмегендіктерін оқушылар өздері жаттаған өлең-тақпақтары, еліміздің қаһарман батырларының ерліктері туралы атқан мәтіндері арқылы барынша жеткізуге талпынды. Жеңіс күнін бүкіл халық тойлайды. Ардагерлерді құрметтеу- біздің міндетіміз. Жеңіс үшін аштыққа да, ауыр жұмыстарға да, тіпті өлімге де қарсы тұра білді. Қаншама азапты күндерді басынан кешіріп, бүгінгі көк аспанында ақ көгершіні қалықтаған бейбіт күнді сыйлады. Сол үшін ардагерлерімізге рахмета айтқымыз келеді. Олар әкелген тыныш өмірдің тұнығын лайламауға біз сө береміз.

Әдия ТӨЛЕГЕНОВА,

3 «д» сыныбы 
    Спорт-денсаулық кепілі.

   Бірінші байлық -денсаулық , денсаулық адамның ең қымбат дүниесі. Сондықтан біз денсаулығымызды  нығайту үшін  спортпен айналысуымыз керек. Футбол ойнауда, шаңғы тебу де де, гимнастикамен айналысу да т.б. спортпен айналысу жатады. Тіпті, қар күреу, ағаш жару секілді үй шаруасын атқаруда спортпен шұғылданғандай пайда болады. Ал қыздардың үй сыпырып, терезе сүртіп ыдыс-аяқ жуғаны  әрі анасына көмек, әрі денсаулығына пайдалы мұның бәрі қимылын қозғалысқа салауатты өмір салты үшін маңызды екенін көрсетеді.

        Спорт  сенің серігің-

       Жанға дауа, қолға күш.

        Сергітетін адамды-

         Қимыл менен қозғалыс,-дегендей жазғы демалыс күндерінде спортпен айналысуды ұмытпаңыз.                                                                                                       

Серсембаева Дана СӘРСЕМБАЕВА,

4 «а» сынып оқушысы







